
राज्य सभा

16.08.2012 को उत्तर दिए जाने के लिए
पाकिस्तान की हिरासत में भारतीय मछुआरे
640.
श्री मनसुख एल. मांडवीयः
क्या विदेश मंत्री यह बताने की कृपा करेंगे किः
(क) 
31 जुलाई, 2012 की स्थिति के अनुसार कितने भारतीय मछुआरे पाकिस्तान की हिरासत में थे;

(ख) 
इनमें से कितने मछुआरे गुजरात से हैं;
(ग) 
भारत सरकार द्वारा उन्हें पाकिस्तान से छुड़ाने हेतु क्या-क्या कदम उठाए जा रहे हैं; 

(घ) 
हिरासत में लिए गए इन मछुआरों की कितनी नावें वापस मिली हैं;
(ड.)
पाकिस्तान ने ऐसी कितनी नावों पर अब भी अवैध कब्ज़ा कर रखा है; और
(च)
उन मछुआरों और उनके परिवारों के पुनर्वास हेतु क्या-क्या कदम उठाए गए हैं जिनकी नावों पर पाकिस्तान ने कब्ज़ा कर रखा है?
उत्तर
विदेश राज्य मंत्री
(श्री ई. अहमद)
(क) एवं (ख) : 31 जुलाई, 2012 तक उपलब्ध सूचना के अनुसार 136 मछुआरे, जो ऐसा माना जाता है कि भारतीय हैं, पाकिस्तान की हिरासत में हैं। ऐसे 108 मछुआरों, जिनकी राष्ट्रीयता की पुष्टि भारतीय के रूप में हो चुकी है, में से 89 गुजरात के हैं। 
(ग) : सरकार हर उपयुक्त स्तरों पर पाकिस्तान सरकार के साथ पाकिस्तान के कब्जे में सभी भारतीय मछुआरों और उनकी नावों से संबंधित मामले लगातार उठाती रही है। इस मामले को फरवरी, 2010, जून, 2010, जून, 2011 तथा जुलाई, 2012 में विदेश सचिव स्तर पर; मार्च, 2011 तथा मई, 2012 में गृह/आंतरिक सचिव स्तर पर तथा जुलाई, 2010 व जुलाई, 2011 में विदेश मंत्री वार्ता स्तर पर उठाया गया था। गृह मंत्री ने भी जून, 2010 में अपनी इस्लामाबाद यात्रा के दौरान इस मामले को उठाया था। कैद की अपनी अवधि पूरी कर लेने वाले मछुआरों सहित कैदियों के साथ मानवीय व्यवहार तथा उनकी शीघ्र रिहाई सुनिश्चित करने के लिए दोनों देशों के सेवानिवृत्त न्यायाधीशों की एक भारत-पाकिस्तान न्यायिक समिति का भी गठन किया गया है। वैसे मछुआरों, जो अनजाने में ही समुद्री सीमा पार कर जाते हैं, की नावों की रिहाई के लिए भारतीय तट रक्षक और पाकिस्तान समुद्री सीमा सुरक्षा एजेंसी (पीएमएसए) भारत-पाकिस्तान संयुक्त कार्यदल 12 जुलाई, 2012 को नई दिल्ली में मिला। भारतीय उच्चायोग, इस्लामाबाद पाकिस्तानी जेलों में मछुआरों सहित भारतीय कैदियों की स्थिति का सतत अनुवीक्षण करता है और उनकी शीघ्र रिहाई तथा नावों की वापसी के लिए पाकिस्तान सरकार के साथ मामले को उठाता है। सरकार के सतत प्रयासों के कारण, पाकिस्तान द्वारा वर्ष 2012 में अब तक 547 वर्ष 2011 में 103 वर्ष 2010 में 454 तथा वर्ष 2009 में 100 भारतीय मछुआरे रिहा किए जा चुके हैं।         
(घ) एवं (ङ) : पाकिस्तान ने इन मछुआरों के किसी भी नाव को रिहा नहीं किया है। पाकिस्तान के कब्जे में लगभग 575 भारतीय नावें हैं।
(च) : कृषि मंत्रालय (पशुपालन, डेयरी तथा मत्स्यपालन विभाग) पाकिस्तानी जेल में रखे गए मछुआरों को मुआवजे के भुगतान के लिए और "पाकिस्तान में कैद में रखी गई मछली पकड़ने वाली नावों के प्रतिस्थापन के लिए आसान ऋण पैकेज" योजना, जो समुद्री उत्पाद निर्यात विकास प्राधिकरण (एमपीईडीए) द्वारा कार्यान्वित की जा रही है, के लिए नोडल एजेंसी है।
*****
